
Efni: Umsögn um frumvarp til laga um breytingu á lögreglulögum, mál nr. 753.

Gert er ráð fyrir að landið skiptist í 8 lögregluumdæmi í stað 15 áður og að mörk umdæma verði 
ákveðin með reglugerð að höfðu samráði við Samband íslenskra sveitarfélaga.
í greinargerð með frumvarpinu kemur fram að markmið með fækkun umdæma sé m.a. að verja 
grunnþjónustu lögreglunnar þannig að lægri fjárveitingum verði mætt með hagræðingu fremur en 
niðurskurði þjónustu. Einnig kemur fram að yfirmenn innan lögreglunnar séu of margir og því 
hugsanlegt að ná fram spamaði með hagræðingu irman lögreglunnar án þess að slíkt kæmi fram í 
skertri löggæslu.
Sveitarstjórn Dalabyggðar hefur áður mótmælt niðurskurði innan lögreglunnar sem leitt hefur til þess 
að almenn lögreglustörf hafa verið lögð niður í Dalabyggð. Leiði fækkun lögregluumdæma (og þar 
með yfirmanna) til þess að aftur verði ráðið í starf lögregluþjóns með aðsetur í Búðardal lýsir 
sveitarstjórn Dalabyggðar sig fylgjandi fækkun lögregluumdæma.
í frumvarpinu er ekki tekin afstaða til umdæmismarka né heldur staðsetningu starfstöðva og varðstofa 
og ákvörðunum um þetta vísað til reglugerðar.
Breytingar sem gerðar voru á skipulagi lögreglunnar árið 2007 leiddu til lakari þjónustu lögreglu í 
Dalabyggð. Þetta gerist á sama tíma og Vestfjarðaumferðin færist yfir í Dali með opnun vegar um 
Amkötluheiði / Þröskulda og tilheyrandi umferðaraukningu, Vandséð er að frekari sameining 
lögregluembætta á Vesturlandi bæti þjónustu í Dölum, hitt er líklegra að fókusinn færist enn f]ær.
Það er því áhugavert að skoða hvort ekki henti íbúum Dalabyggðar og sunnanverðra Vesttjarða betur 
að Dalabyggð tilheyri lögregluumdæmi Vestfjarða. Fjölmörg dæmi eru um það frá liðnum árum að 
lögreglumenn í Búðardal aðstoði á sunnanverðum VestQörðum sem og á Holtavörðuheiði, ekki síst 
yfir vetrartímann þegar samgöngur eru erfiðari. Lögreglumenn staðsettir á Partreksfirði, Búðardal, 
Hólmavík og fsafirði undir einni stjórn ættu að geta náð þokkalega yfir þetta erfiða landsvæði þar sem 
viðfangsefnin hljóta að einhverju leyti að vera önnur en á þéttbýlli svæðum nær höfuðborginni.
Sveitarstjóm Dalabyggðar gerir því ekki athugasemdir við að umdæmismörk verði ákveðin í 
reglugerð en óskar viðræðna við innanríkisráðuneyti um hvaða lögregluumdæmi Dalabyggð komi til 
með að fylgja.

